
Кажуць людзі 

Кажуць, ёсць на свеце гарады, 

Дзе народ ня ведае бяды. 

Кажуць, і краіны нават ёсць, 

Дзе не чулі людзі слова “злосць”, - 

Ззяе там вясёлка целы год, 

Ды вясёлы там жыве народ. 

Але мала што там скажуць людзі 

У ліхую, марную хвіліну? 

Не было на свеце і ня будзе 

Даражэйшай за маю краіну. 

Кажуць, каб багацця паздабыць, 

Трэба ў край далёкі морам плыць, 

Кажуць, каб хваробы нам пазбыць, 

Трэба на чужыне доўга жыць, 

Кажуць, нават лепш, чым дахтары, 

Ацаляць далёкія мары. 

Толькі як пакіну я Айчыну? 

Стане сумна, марна ў маёй хаце. 

Я яе ніколі не пакіну, 

Добры сын ня кіне роднай маці. 

Не знайду на свеце я, вядома, 

Гэткай ласкі – добрай, мілай, шчырай… 

Бо ўсё роўна, вернецца да дому 

Нават птушка, што ляціць у вырай. 


